
	Իրավական ակտի հիմնավորումը

	     1.   Անհրաժեշտությունը

	          «Քլորի արտադրության, օգտագործման, պահման և փոխադրման ժամանակ անվտանգության տեխնիկական կանոնակարգը հաստատելու մասին» (այսուհետև` Կանոններ) Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 5-րդ հոդվածով և 6-րդ հոդվածի 1-ին մասի ա) կետով և կիրարկումն ապահովելու համար:

Հայաստանի Հանրապետության տարածքում գործող քլորի արտադրության, օգտագործման, պահման և փոխադրման արտադրական վտանգավոր օբյեկտների շահագործման անվտանգության մակարդակի բարձրացումն, անխափան և բարձր արդյունավետությամբ աշխատանքների անվտանգ կատարումն ապահովելու նպատակով:

Այդպիսի արտադրական վտանգավոր օբյեկտների հաշվառման, գրանցման, տեխնիկական անվտանգության փորձաքննությունների և զննումների անցկացման համար, ինչպես նաև երաշխիքներ ստեղծել մարդկանց կյանքի, առողջության, շրջակա միջավայրի պահպանման համար:
         Սույն որոշման նախագիծը մշակվել է հիմք ընդունելով Հայաստանի Հանրապետության օրենքները,մասնավորապես`

·  «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքը,
·     «Իրավական ակտերի մասին» Հայաստանի Հանրապետության օրենքը:

	     2.   Ընթացիկ իրավիճակը և խնդիրները

	          Հայաստանի Հանրապետության տարածքում քլորի արտադրության, օգտագործման, պահման և փոխադրման արտադրական վտանգավոր օբյեկտներ շահագործող ֆիզիկական  և  իրավաբանական  անձինք այսօրվա դրությամբ դրանց շահագործումն իրականացնում են մեծ ռիսկերով, ապահովված չեն պետության և գործարար միջավայրի իրավահարաբերությունները կարգավորող տեխնիկական անվտանգության ապահովման նորմատիվատեխնիկական փաստաթղթերով կամ դրանց անվտանգ շահագործմանը ներկայացվող պահանջներով կամ սույն Կանոններով, որը  ներկա վիճակում ՀՀ օրենսդրական դաշտում բացակայում են: 

	3. Տվյալ բնագավառում իրականացվող քաղաքականությունը


	          Հայաստանի Հանրապետության տարածքում քլորի արտադրության, օգտագործման, պահման և փոխադրման ոլորտում տեխնիկական անվտանգության ապահովման ուղղությամբ քաղաքականությունն իրականացվելու է «Տեխնիկական անվտանգության ապահովման պետական կարգավորման մասին» Հայաստանի  Հանրապետության օրենքի և այլ օրենքների, նորմատիվատեխնիկական փաստաթղթերի և այլ իրավական ակտերի ու սույն Կանոնների պահանջների հիման վրա և Հայաստանի  Հանրապետության տեխնիկական անվտանգության ապահովման համակարգի օղակների` Հայաստանի Հանրապետության արտակարգ իրավիճակների նախարարության (լիազոր մարմին), տեխնիկական անվտանգության ազգային կենտրոնի և հավատարմագրված անձերի (տեխնիկական անվտանգության փորձաքննությունն իրականացնողներ), արտադրական վտանգավոր օբյեկտ շահագործող ֆիզիկական կամ  իրավաբանական  անձերի (այդ թվում դրանց կազմում ստեղծված տեխնիկական անվտանգության ծառայության) կողմից:

	     4.  Կարգավորման նպատակը և բնույթը

	          Կանոնների հիմնական նպատակն է աջակցել` 

·   քլորի արտադրության, օգտագործման, պահման և փոխադրման արտադրական վտանգավոր օբյեկտներ շահագործող կազմակերպություններին և գործարարներին այդ օբյեկտների արտադրական կամ տեխնիկական անվտանգության ապահովման համար,
·   գործարարներին քլորի արտադրության, օգտագործման, պահման և փոխադրման հետ կապված գործընթացների կամ աշխատանքների կամ գործողությունների կատարման ժամանակ իրականացնել կազմակերպական բնույթի կանխարգելիչ միջոցառումներ հնարավոր ռիսկերը նվազեցնելու կամ վերացնելու կամ մեղմացնելու ֆիզիկական և իրավաբանական անձանց ու պետական գույքին   վնաս պատճառելու վտանգի աղբյուր հանդիսացող այնպիսի գործոններն, ինչպիսիք են`

·    տեխնածին վթարները,
· արտադրական դժբախտ դեպքերն և պատահարները,
·   Հայաստանի Հանրապետության տեխնիկական անվտանգության ապահովման համակարգի օղակներին կարգավորել և հստակեցնել տեխնիկական անվտանգության ապահովման հետ կապված հարաբերությունները (այդ թվում` սույն իրավական ակտով)` պետության և գործարար միջավայրի (անկախ դրանց կազմակերպական-իրավական ձևից) իրավահարաբերությունները, սույն Կանոնների միջոցով նպաստել  քլորի հետ կապված  օբյեկտների առանց անվտանգության խախտումների կայուն և բնականոն գործունեությանն ապահովմանը :

	4. Նախագծի մշակման գործընթացում ներգրավված ինստիտուտները և անձինք


	          Կանոնների նախագիծը մշակվել է Հայաստանի  Հանրապետության արտակարգ իրավիճակների նախարարության «Տեխնիկական անվտանգության ազգային կենտրոն» ՊՈԱԿ-ի կանոնակարգերի մշակման բաժնի  կողմից:
          Կանոնների նախագիծը (էլեկտրոնային կրիչի վրա Կանոնների` նախագծի տեքստն, ընդունման մասին ՀՀ կառավարության որոշման նախագիծը, հիմնավորումը և տեղեկանքները)  քննարկման և համաձայնեցման է ներկայացվել Հայաստանի  Հանրապետության շահագրգիռ պետական կառավարման մարմիններին` նախարարություններին, գիտական կազմակերպություններին և քլորի հետ կապված օբյեկտներ շահագործող առավել խոշոր տնտեսվարող սուբյեկտներին: 
         Կանոնների նախագծի տեքստի լրամշակված տարբերակը նախապատրաստվել է քննարկումների արդյունքում նրանց կողմից արված և ամփոփաթերթում նշված բոլոր հիմնավորված առաջարկությունների ընդունման կամ չընդունման վերլուծության հիման վրա:

	      6. Ակնկալվող արդյունքը

	          Հաստատված իրավական ակտ: 
          Կանոնների ընդունումը և կիրառումը հնարավորություն կտա`

·    քլորի արտադրության, օգտագործման, պահման և փոխադրման արտադրական վտանգավոր օբյեկտներ շահագործող կազմակերպություններին քլորի հետ կապված  գործընթացները կամ բոլոր տեսակի աշխատանքները  սույն Կանոնների պահանջներին համապատասխանեցնելով ապահովել արտադրվող քլորի որակն, անվտանգ օգտագործումը, պահումը ու փոխադրումը և ձևավորված ու ազատականացված ժամանակակից շուկայական հարաբերությունների  պայմաններում բարձրացնել դրա մրցունակությունը, որի վերջնական արդյունքն իր հերթին կբերի տնտեսության սոցիալ-տնտեսական զարգացման արդյունավետության բարձրացմանն և տնտեսության վրա կունենա դրական ազդեցություն, 
·  նվազագույնի հասցնել քլորի արտադրության, օգտագործման, պահման և փոխադրման հետ կապված գործընթացները սպասարկող անձնակազմի հետ տեղի ունեցող արտադրական մահացու կամ ծանր ելքով դժբախտ դեպքերի, պատահարների և թունավորումների քանակը,
· նախազգուշական կանխարգելիչ միջոցառումներ իրականացնելով երաշխիքներ ստեղծելու և/կամ բացառման հասցնելու առանձնահատուկ վտանգավոր և վնասակար հատկություններով օժտված քլորի հետ կապված հնարավոր տեխնածին կամ այլ բնույթի արտակարգ իրավիճակների առաջացման հավանականությունը, որոնք հանգեցնում են կամ կարող են հանգեցնել մարդկային բազմաթիվ զոհերի, մարդկանց առողջության ու շրջակա միջավայրին հասցվող զգալի վնասի, խոշոր նյութական կորուստների և մարդկանց կենսագործնեության բնականոն պայմանների խախտման:

	    7.   Այլ տեղեկություններ (եթե այդպիսիք առկա են)

	          -


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐ                                     ԱՐՄԵՆ ԵՐԻՑՅԱՆ
ՄԵԿՆԱԲԱՆՈՒԹՅՈՒՆ
«ՔԼՈՐԻ ԱՐՏԱԴՐՈՒԹՅԱՆ, ՕԳՏԱԳՈՐԾՄԱՆ, ՊԱՀՄԱՆ ԵՎ ՓՈԽԱԴՐՄԱՆ ԺԱՄԱՆԱԿ ԱՆՎՏԱՆԳՈՒԹՅԱՆ ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔԸ ՉԼՐԱՑՆԵԼՈՒ ՎԵՐԱԲԵՐՅԱԼ
«Քլորի արտադրության, օգտագործման, պահման և փոխադրման ժամանակ անվտանգության տեխնիկական կանոնակարգը հաստատելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին տեղեկանքը չի լրացվում, քանի որ հնարավոր չէ ստանալ կոնկրետ թվային գնահատական:

Այն պայմանավորված է հետևյալ մեկնաբանությամբ և վերլուծությամբ`
քանի որ արտադրական վտանգավոր օբյեկտ շահագործող յուրաքանչյուր տնտեսվարող սուբյեկտ իր իսկ շահերից ելնելով շահագրգռված և պարտավոր է պահպանել Հայաստանի Հանրապետության գործող օրենսդրության  պահանջները, և դրանց հիման վրա իրականացնել`

·   քլորի արտադրության, օգտագործման, պահման և փոխադրման արտադրական վտանգավոր օբյեկտների տեխնիկական անվտանգության, անվտանգ շահագործման մակարդակի բարձրացման, արտադրության վերազինման և արդիականացման, թողարկվող արտադրանքի որակի և մրցունակության ապահովման, աշխատողների կյանքի ու առողջության և շրջակա միջավայրի պահպանման,ինչպես նաև
· սպասրկող անձնակազմի հետ տեղի ունեցող հնարավոր արտադրական մահացու կամ ծանր ելքով դժբախտ դեպքերի, պատահարների և թունավորումների, տեխնածին վթարների ու արտակարգ իրավիճակների առաջացման հավանականու -թյան կանխարգելման գործընթացների հետ կապված և այլ  գործողություններ,և
· դրանց կատարումն ապահովելու համար մշակել, հաստատել և նախատեսել համապատասխան միջոցառումներ և միջոցներ:

«Քլորի արտադրության, օգտագործման, պահման և փոխադրման ժամանակ անվտանգության տեխնիկական կանոնակարգը հաստատելու մասին» Հայաստանի Հանրապետության կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:
	Տ Ե Ղ Ե Կ Ա Ն Ք

«ՔԼՈՐԻ ԱՐՏԱԴՐՈՒԹՅԱՆ, ՕԳՏԱԳՈՐԾՄԱՆ, ՊԱՀՄԱՆ ԵՎ ՓՈԽԱԴՐՄԱՆ ԺԱՄԱՆԱԿ ԱՆՎՏԱՆԳՈՒԹՅԱՆ ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 


	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չկա

	2.
	Միջազգային պայմանագրերով ստանձնած պարտականությունների հետ համապատասխանությունը  

	
	Համապատասխանում է:

	3.
	Այլ տեղեկություններ (եթե այդպիսիք առկա են)

	
	-


	Տ Ե Ղ Ե Կ Ա Ն Ք
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


	1.
	Հասարակությանը նախագծի վերաբերյալ իրազեկումը

	
	«Քլորի արտադրության, օգտագործման, պահման և փոխադրման ժամանակ անվտանգության տեխնիկական կանոնակարգ»-ի նախագծի մշակման և հասարակության իրազեկման վերաբերյալ տեղեկատվություն է հրապարակվել «Հայաստանի Հանրապետություն» օրաթերթի 2010 թվականի  փետրվարի 23-ի թիվ 31 (4874) համարում` առաջարկությունների ներկայացման համար նշելով նախագծի մշակողի անվանումը, գտնվելու վայրը, հեռախոսի համարները և էլ.փոստի հասցեն:

	2.
	Հասարակության մասնակցությունը նախագծմանը և /կամ քննարկումներին

	
	Հասարակությունը ներգրավված չի եղել որոշման նախագծմանը և քննարկումներին:

«Քլորի արտադրության,օգտագործման,պահման և փոխադրման ժամանակ անվտանգության տեխնիկական կանոնակարգ»-ի նախագիծը (էլեկտրոնային կրիչի վրա Կանոնների` նախագծի տեքստն, ընդունման մասին ՀՀ կառավարության որոշման նախագիծը, հիմնավորումը և տեղեկանքները) քննարկման և համաձայնեցման է ներկայացվել անմիջապես Հայաստանի Հանրապետության շահագրգիռ պետական կառավարման մարմիններին` նախարարություններին, գիտական կազմակերպություններին և քլորի հետ կապված օբյեկտներ շահագործող առավել խոշոր տնտեսվարող սուբյեկտներին:

	3.
	Այլ տեղեկություններ (եթե այդպիսիք առկա են)

	
	 -

